
- PROPOSITUM ET MENS

Postquam, die 18 iunii 1959, Em.mus Cardinalis Dominicus
Tardini, Praeses Pontificiae Commissionis Antepraeparatoriae’ Con-
cilii Oecumenici, Episcopis et Praelatis totius orbis scripsit, rogans,
nomine Summi Pontificis Ioannis XXIII fel. regn., ut quae haberent
consilia et vota pro futuro Concilio edenda, ea cum omni libertate
panderent; innumerae, brevi temporis spatio, datae sunt respon-

. siones. . . '

. Argumenta a Praesulibus attincta, vel etiam fuse enucleata, plu-
rima prorsus apparuerunt ita ut a Membris Commissionis Ante-
praeparatoriae et a SS. Romanae Curiae Dicasteriis rite cognosci
haud possent, nisi claro ordine per diversas materias ea digererentur.

Schedae igitur factae sunt, exordiendo a doctrinae capitibus,
juxta ordinem a theologis impositum, usque ad diversas disciplinae
ecclesiasticae partes, secundum Codicem plerumque dispositas.
Huiusmodi schedae, prout opportunitas dabatur (urgebat neces-
sitas responsiones Praelatorum notas facendi: responsiones autem
non omnes eadem sollicitudine mittebantur), servata distinctione
nationum, confectae sunt: et magnae proculdubio utilitatis fuerunt
Sacris Romanae Curiae Dicasteriis, uti abunde constat ex ipsorum
propositis et monitis. "

Exacta periodo antepraeparatoria atque iussu Romani Ponti-

ficis typis editis Praesulum responsionibus omnibus, schedae iam

gonfectae minoris utilitatis videri poterant: quae enim Episcopi et
Praelati petiissent, singulae Commissiones Praeparatoriae, ipsas
responsiones examinando, poterant cognoscere, nisi forsan cele-
rius, magis tamen profunde. Aliud est enim mentem rescribentis
‘perscrutari in verbis ex contextu praecisis et non semel interpreta-
sioni subiectis, aliud ipsas responsiones in suo contextu pervolu-

et perpendere.




V1 PROPOSITUM ET MENS -

Sed cum plures Commissarii quaesierint schedas edi typis, ita
ut facilius in consulendis cribrandisque Praesulum litteris versa-
rentur, visum est, ob hunc unicum finem, omnes schedas in magis
ordinato conspectu exhibere.

Habebunt igitur prae manibus Commissarii opus per officiales
Secretariae Commissionis Centralis apparatum, quod veluti pro
manuscripto erit, plane perspectum habentes plenam et genuinam
Praesulum mentem non tam in propositionibus per conspectum
exhibitis (quamvis magna cura in id impensa sit) quam potius
in ipsis iam editis responsionibus inveniri. 7

Consilia et vota, modo per concisa enuntiata, modo ipsis verbis
Praesulum relatis, pandimus, neque repetitionibus pepercimus, si
vel minimum discrimen hic illic appareret. Ut evidens est, non
omnia omnium retulimus, sed quae magis utilia viderentur, citatis
s?ll_tem plerisque petentium nominibus.

In notis aperuimus quinam Episcopi et Praelati ea dixerint, ad
quae notae referuntur: sede episcopali, licet titulari, contenti ple-
rumque fuimus: ne maior confusio, in re tam difficili, oriretur.
Notitiae compleri possunt per consultationem Annuarii Pontificii
anni 1959, quo responsiones fere omnes datae sunt.

Nos quidem non fugit, maiore litura, opus absolvi posse per-
fectius. Sed nunc sit nobis satis Membris et Consultoribus Com-

missionum Praeparatoriarum auxilium laboris non minimum, uti
speramus, praestitisse,

Romae, die II februarii, anno MCMLXI, in festo Purificationis B. M. V.

Normae praecipuae exhibentur juxta quas primae schedae ex Episcoporum ac Praelatorum
litteris confectae sunt

1. Epistularum studio traditarum maxima cura habeatur: ne

perdantur, ne lacerentur, ne maculentur.

2. Signa et lineae, quibus puncta maioris momenti relevantur,

concinne et ordinatim apponantur.

3. Unaquaeque scheda unum argumentum contineat: itaque
latere sinistro (illius qui inspicit) marginis superioris indicare de-
bet argumentum generale litteris maiusculis, latere vero dextro
argumentum particulare litteris minusculis: v. c. SACRA LITUR-
GIA — Lingua liturgica.

4, Omnes schedae lingua latina exarandae sunt: clarissime

eae scribantur, ita ut nulla creetur difficultas in legendo.

5. Antequam nomina Episcoporum, qui talia et talia dixe-
runt, enuntientur, paucis iisque claris verbis exponatur substantia
dictorum. V. g. Petunt damnari « moralem situationis », quae dici-
tur, Excmi X. Y. Z. Si quis autem Episcoporum peculiaria argu-
menta affert circa thema tractatum, in synthesim ea reducantur
et exponantur in parte dextra schedae, apposito tamen numero
ad nomen illius Episcopi. Si vero amplior argumentatio a quo-
piam fiat, id notetur, ut illius argumentationis fiat exemplar vel

photographicum vel dactyloscriptum, schedae dein inserendum.

6. Nomina Episcoporum indicentur tantum quoad munus:

ita: Exc.mus Anconitanus, Bumburiensis. Similiter fiat pro Supe-

rioribus Religiosis.




